
மதுரை என்னும் பெயர்

நகரத்தை மேலும் அழகு செய்ய விரும்பிய பாண்டியன், அவ்வவ் வினைகளில் வல்லுநரைக் கொண்டு ஓவியங்கள் நிறைந்த கடை வீதிகள், பலர் கூடிப் பேசும் இடங்களான அம்பலங்கள், மாடமாளிகைகள் மிக்க பெருந் தெருக்கள், கவர் வழிகள், நாற்சந்திகள், மன்றங்கள்,  செங்குன்றுகள், மேடைகள், நாடக மன்றங்கள் மடங்கள், அந்தணர் தெருக்கள், அரச வீதிகள், வணிகர் தெருக்கள் வேளாளர் வீதிகள், யானைக் கூடங்கள், குதிரைக் கூடங்கள், தேர்ச் சாலைகள், கல்விக் கூடங்கள், அற நிலையங்கள், கிணறுகள், சிறு குளங்கள், ஓடைகள், பெரிய குளங்கள், பொய்கைகள், நந்தவனங்கள், பூங்காக்கள், தோட்டங்கள், உய்யான வனங்கள் முதலியவற்றை எல்லாம் அழகுற அமைத்தான்.10
இவ்வாறு புதிதாகக் கடம்ப வனங்களை அழித்து அமைக்கப் பெற்ற நகருக்கு, வடகிழக்குத் திசையில் பாண்டிய மன்னனின் பழைய அரண்மனை இருந்தது.

நகரத்தைப் போழகு மிக்கதாக அமைத்த பின்னர், அந்த நகரத்துக்கு முறைப்படி சாந்தி செய்யத் திட்டமிட்டான் பாண்டியன்.

அப்பொழுது இறைவன் தன் சடைமுடியிலுள்ள சந்திரக்கலையின் புத்தமுதத்தை நகரை நோக்கிச் சிந்திச் சாந்தி செய்தான்.

மதுரமான அந்த அமுதம் அந்நகர் முழுவதையும் அமிர்த மயமாக்கித் தூய்மை செய்தது. அவ்வமுதம் மதுர மயமாகியிருந்த தன்மையினாலேm அந்நகருக்கு மதுரா நகர்-மதுரை என்று பெயர் தோன்றி வழங்கலாயிற்று.11
இதன் பின்னர் குலசேகரபாண்டியன் மதுரையின் கிழக்குத் திசையில் ஐயனாரையும், தென்திசையில் சத்த மாதரையும், மேற்குத் திசையில் திருமாலையும், வடதிசை

